
Қай тілмен ақса - 

Перзенттік түйсік, өрісің, 

Сол тілдің гүлі, сол тілдің қайраткерсің – деп жырлаған. Әрине көп тіл білу, көп 

құлыптың кілтін тапқанмен бірдей. Өзге тілді де үйренсек, көкжиегіміз кеңейеді [3]. 

Қазақ тілі мемлекеттік тіл мәртебесіне ие болғанымен, қоғамдық өмірдің барлық 

саласында толыққанды қызмет ете алмай отыр. Оған әр түрлі жағдайлардың себепкер 

болып отырғаны мәлім. 

Тіліміздің қолданыс аясын кеңейту бағытында жүргізіліп жатқан әр түрлі деңгейдегі 

шаралар сөз жоқ көп ұзамай өз нәтижесін берері даусыз. Бұл бәріміз үшін сын. Оған 

баршамыз атсалысуымыз керек-ақ. 

Мемлекеттік тіл - сол елдің халқын біріктіретін, ортақ істерге жұмылдыратын, елге 

деген перзенттік ықыласты қалыптастыратын бірден- бір құрал. Бір тілде сөйлемеген халық 

біріге де алмайды, өздерін бір шаңырақтың мүшесімін деп те сезіне алмайды. 

Рухани жаңғырудың аясында қазақ халқы тіл саласында үлкен жұмыстарды алға қою 

қажет. Мен айтып кеткендей рухани жаңғыру ол өткен мен бүгінгі халқымыздың тарихын 

есте сақталуы мен ұмыт қалмауы жәнеде елдің алға қадам басуы. Әр қазақстандық азамат 

өз туған ана тілінде еркін сөйлеу керек, еркін ойын анық нақты жеткізу керек. 

Қазақстандағы жастар мынаны білуі тиіс: мемлекеттік тілді білмейінше, мемлекеттік 

органдарда, қызмет көрсету саласында, құқық қорғау органдарында немесе сот саласында 

жұмыс істеуге мүмкін болмайды. Мемлекеттік тілде қойылған сұрақтарға сол тілде жауап 

беруге тура келеді. Уақыт бар, мүмкіндік бар, мемлекеттің қолдауы бар - өз 

функцияларыңды қажетті деңгейде жүзеге асыру үшін тілді үйрену керек. Мемлекеттік 

тілді білу – кәсіби талап. 

Адам тіл арқылы ортамен байланысқа түседі. Тіл арқылы адамның танымы 

қалыптасып отырған. Тіл арқылы ұлттық болмыстың құрылымы адам санасына беріледі. 

Бір сөзбен айтқанда, ана тілі әрбір адам үшін негізгі қазық, негізгі құндылық, негізгі құрал. 

Ана тілін рухани қазық дейтініміз, адамды әлеуметтік ортамен, төл болмысымен біріктіріп, 

ел азаматы ретінде қалыптастыратын ана тілі. Тілді негізгі құрал дейтініміз адам әлеуметтік 

ортаның болмысы мен табиғатын, дәстүр тәжірибелерін меңгеру арқылы онымен үздіксіз 

байланыста. 

Тіл мен жер қашан да ұлттық құндылықтардың негізі, негізгі белдеуі болып қала 

берері даусыз. Екеуінің бірі болмаса, елдің тұрақты түрде дамуы мүмкін емес. Ғасырлар 

бойы ұлттың болмысы, тағдыры үшін күресіп келген ұрпақтың танымы, ой-өрісі тарихтың 

тәжірибесі негізінде қалыптасып отыруы тиіс. 

Қорыта келе, тіл ол адам баласының бір- бірімен байланыс құралы. Ол әр кімге, әр 

елге қастерлі, құдіретті. Сондықтан біз жастар ата бабамыздан бізге келген тілімізбен салт- 

дәстүрімізді сақтап келесі ұрпаққа беруіміз қажет бұл міндет, бұл қазақ елі алдындағы 

борыш десек болады.  

Ғылыми жетекшісі – Р.Кемербай 

 

Адамзат өзінің даму тарихы барысында қоршаған әлемді танып-білудің және 

игерудің бірнеше тәсілдерін меңгерді. Сондай тәсілдердің біріне сөзсіз ғылымды жатқызуға 

болады. Ғылым — қоғамның рухани мәдениетінің құрамдас бөлігі болып табылады. 

Адамзат дамуының белгілі бір кезеңінде ғылым дами келе, қоғамдық сананың дербес 

формасына айналады. Себебі, қоғамдағы сан-салалы мәселелер көп жағдайда ғылымның 

араласуымен шешіледі.   

Адам өміріндегі ғылымның орны мен рөлін түсіну осы уақытқа дейін аяқталмаған 

күрделі процесс. Бұл процесс қиыншылықтар мен қайшылықтардың, талас-тартыстың, 

күмәнді сұрақтардың, көптеген жаңа мәселелердің пайда болуымен ерекшеленеді. XX 

ғасырдың 20-шы жылдарында ғана ғылымның мәні мен ерекшеліктерін, оның даму және 

қолдану механизмдерін қарастыратын, сонымен қатар, ғылымның білім жүйесі, әрі ерекше 

әлеуметтік институт ретінде даму заңдылықтарын зерттеуге бағытталған «ғылымтану» атты 

жаңа пән пайда болды.  

Ең алдымен, ғылымтанушылардың назар аударған мәселесі — латынша «Sсіеnііа» 

сөзінің этимологиясы болды, оның мағынасы «білім» дегенді білдіреді. Ал кез келген 

білімнің ғылым емес екендігі белгілі. Білім — адамзаттың әр қилы тіршілік ету 

сферасынан: қарапайым өмірден, саясаттан, экономикадан, өнерден тағы басқа 

жағдайлардан алынады. Ғылым — тәжірибе жүзінде анықталған нақты дәлелдемелер мен 

логикалық заңдарға сүйенетін қорытындылардың негізінде білім әлемін жасайды. Бул 

әлемнің субъективті элементі болып саналатын адамзатқа, оның игілікті бағдарына шамалы 

ғана рөл бөлінеді (бул үшін өнер, мораль, дін бар). Сондықтан бір-бірін толықтыра отырып, 

мәдениеттің бұл құрамдас бөліктері табиғат пен адамзат арасында байланыстырушы тізбек 

болып саналады.  

Ғылым дегеніміз не? Бұл сұраққа жауап берудің оңай еместігінің дәлелі ретінде 

оның қашан пайда болғандығы туралы пікірталастың әлі күнге толастамай отырғанын 

айтуға болады. Ғалымдардың бір тобы ғылым ежелгі дүниенің антикалық кезеңінде, яғни, 

осыдан 2,5 мың жыл бұрын пайда болды десе, енді бір ғалымдар нағыз ғылым тек Жаңа 

Дәуір кезеңінде, шамамен ХVІІІ-ғасырда қалыптасты деген пікірді ұстанады. Мұндай 

пікірталастың себебі ғылымның күрделі және сан қырлы құбылыс екендігінде. Ол бір 

жағынан алғанда білімдердің, теориялық қағидалар мен методтардың жүйесі, сонымен бірге 

қоғамдық сананың формасы, қоғамдық дамудың рухани жемісі, қоғам дамуын басқару 

құралы, өндіргіш күш күрделі информациялық жүйе және т.б. Осы әр түрлі салалардың 

мамандары ғылымға әр түрлі анықтамалар береді және олардың ешқайсысын да теріске 

шығаруға болмайды. Әртүрлі анықтамаларды қорыта келіп, ғылымның жалпы 

анықтамасын беретін болсақ, ғылым – табиғат, қоғам және адам туралы білімдер өндіруге 

бағытталған зерттеу қызметі саласы.  

Бұл анықтамадан ғылымның зерттеу пәні туралы түсінік алуға болады.   Ғылым ең 

әуелі адамды қоршаған орта – табиғатты зерттеуге бағыталған қызметтің жемісі ретінде 

дүниеге келді. Бірте-бірте қоғам туралы ғылыми түсініктер жинақтау қажеттігі туындады. 

Бірақ ғылым процесіндегі басты тұлға, ғылымның басты субьектісі де, объектісі де – 

адамның өзі. Адамның қатысуынсыз ғылымның қалыптасуы мүмкін емес, сонымен бірге, 

адам өзін түсінуге, өз мүмкіндіктерін анықтауға, табиғат пен қоғамның ғана емес, өз 

болашағын болжауға көне заманнан бастап осы күнге дейін талпынып келеді және бұл 

процесс адам жер бетінде қанша өмір сүрсе, сонша жалғаса бермек.  

Ғылымның функциялары. Ғылым күрделі әлеуметтік функциялар атқарады. Бұл 

функциялар ғылымның өзінің дамуымен бірге үнемі өзгеріп, толықтырылып және 

ғылымның дамуына өзіндік әсерін тигізіп отырады. Қазіргі ғылымның үш әлеуметтік 

функциясын атап көрсетуге болады:  1) мәдени-көзқарастық; 2) өндіргіш күштер 

функциясы; 3) әлеуметтік күштер функциясы.  

Ғылымның генезисі және негізгі даму кезеңдері. Ғылымды философиялық тұрғыдан 

зерттеу аса маңызды және ол ғылым мен ғылыми қызметті зерттейтін басқа пәндердің 

арасында ерекше, басты орын алады. Ғылымды зерттеудің әр түрлі жеке методтары мен 

арнайы ғылымтану пәндері қаншалықты профессивті және өзекті болғанымен, олар 

ғылымды философиялық тұрғыдан зерттеудің орнын баса алмайды. Философия ғылымды 

қоғамдық сананың белгілі бір формасы және адамның дүниеге көзқарасын анықтаушы 

теориялық сана ретінде, қоршаған ортаға қатынастың типі ретінде сараптайды.  

Ғылымның дамуындағы ғылыми жаңалықтардың рөлін көрсету үшін алдымен 

ғылымның онтологиясын анықтап алған дұрыс. Ресей ғалымы В.В.Ильин ғылымының 

онтологиясын: 1) ғылымның алдығы шебі; 2) ғылымның мығым ядросы; 3) ғылымның 

тарихы құрайды деп есептейді. Ғылымда ғылыми ақыл норма-ережелері бойынша 

ұйымдастырылған қызмет рационалды қызмет болып саналады. Бірақ нормалардың да 

шегі бар, оны практика көрсетіп-анықтайды. Ғылыми нормаларды сипаттау күрделі, себебі 

олар көп және жан-жақты, себебі ғылым сан түрлі, бір-біріне ұқсай бермейтін, 

әрқайсысының өзіндік заңдылықтары бар салалардан және ғылыми субъектілерден тұрады. 

Сондықтан ғылыми қызметтің барлық ерекшеліктерін қамтитын, ғылыми субъектілердің 

бәрі бірдей мойындап, қабылдайтын нормалар ұсыну, әрине, қиын. Біздің ойымызша, 

ғылым нормалары туралы әр түрлі концепциялардың арасында ағылшын социологы 

Р.Мертон ұсынған вариант назар аударарлық. Оның пікірінше, ғылым нормалары мынадай 

төрт құндылықтың төңірегінде топталады: 1) универсализм – ғылыми тұжырымның 

ақиқаттылығы ғалымның жасынан, жынысынан, беделінен, ғылыми дәрежесінен тәуелсіз 

бағалануы керек. 2) жалпылық – ғылыми білім оның авторының жеке меншігіне ай-налмай, 

жалпыға ортақ, сынға ашық болуы қажет. 3) жеке бастың пайдасын көздемеу – ғылыми 

ақиқат жолындағы ізденіс ғалым үшін басты мақсат болуы тиіс, атақ-даңқ, жеке бастың 

пайдасы, ма-териалдық марапат ғылыми қызметтің мақсатына айналмағаны жөн. 4) 

ұйымдасқан скептицизм – ғалымнан өз әріптестерінің ғылыми қызметін сыни, объективті 

бағалау талап етіледі. Олардың ғылыми нәтижелерін ғалым-ізденуші өз қызметінде 

пайдаланған болса, жақсы жақта-рын атап, еңбегіне құрмет көрсете білуі тиіс, бірақ 

жіберілген қателіктерге де автормен бірдей жауап береді. Сонымен бірге ғалым өз 

тұжырымдарын, қол жеткізген жетістіктерін батыл қорғап, өз қателіктерін мойындай білуі 

қажет. 

Бір жағынан алып қарасақ, нормалар қорғаныс белдеуінің рөлін атқарады, ғылымды 

шектен шығып кететін нәрселерден сақтандырып отырады. Осы тұрғыдан қарастырғанда, 

нормалар ғылым дамуында өте қажет. Екінші жағынан алғанда, нормалар ғылымның 

бұрынғы кезеңінің жемісі, олар ғылымының болашақ дамуы үшін көбіне жарамай жатады. 

Нормалар консервативті, ғалымнан өзінің қызметін белгілі бір қабылданған ере-желерден, 

инструкциялардан, бұйрықтардан ауытқымай ұйымдастыруды талап етеді. Бұл жағдайда 

ғалымның еркіндігі шектеулі, ол ғылымның мығым ядросы шеңберінде ғана қызмет ете 

алады.  

Ал ғылымның алдыңғы шебіндегі ғалымның жағдайы мүлдем басқа.  

Ол нормалар-үлгілер шеңберінен шығып, еркін қызмет ете алады, бұрын қалыптасқан 

құбылыстардан тыс жаңа идеяларды, ғылыми жаңалықтарды дүниеге әкеледі. Ғылыми 

жаңалықтар ғылымның алғы шебі мен мығым ядросының арасында шиеленістер туғызады, 

бұл заңды процесс. Оны шешудің бірден-бір дұрыс жолы – ғылыми жаңалықтарды негіздеу 

және дәлелдеу. Сонда ғана ғылыми жаңалық ғылымның алдыңғы шебінен мығым ядроға 

көшеді. Ойымызды тұжырымдасақ, ғылымның дамуы – дәстүрлер мен жаңалықтардың 

диалектикалық бірлігі процесі болып табылады. Ғылым бұрыннан келе жатқан дәстүрлерге 

сүйеніп және оны жаңалықтармен толықтыра отырып дамиды. Бұл күрделі процесс. Ескінің 

жаңаға орын беруі қашан да қиын жүреді. Бірақ қоғамның дамуы ғылымнан оның 

жаңалықтық сипатта болуын, жаңа идеялар арқылы қоғам сұраныстарына жауап бере білуін 

талап етеді, онсыз ғылымының өзі мәнсіз денеді. Тақырып мазмұнын жалпы қорыта айтсақ, 

ғылым философиясы ғылымның қалыптасуын, даму динамикасын, ғылыми танымның ішкі 

механизмдерін, әдістері мен принциптерін, ғылымның адам мен қоғам өміріндегі рөлін 

зерттейді. 

Философия пәні, оның мақсаты – қазіргі логиканың идеяларын, әдістері мен 

аппаратарын ғылыми тануға қолдану. Ғылыми таным логикасы – ғылыми 

теориялардың  олардың компонентерін: анықтамалардың, 

топтастырулардың,  ұғымдардың,  заңдардың логикалық құрлымын зерттейді, осы 

компоненттер арасындағы логикалық байланыстарды анықтайды, теориялардың 

қайшылықсыздығы мен толықтығы туралы ғылыми болжамдардың қалыптасуы, оларды 

тексерудің  әдістері туралы мәселені қарастырады. Ғылым танымның қорыту, түсіндіру, 

абстракция, идеалдандыру  сияқты әдістерінің  логикалық аспектілеріне  талдау жасайды. 

Бұрыннан белгілі проблемаларда басқа жаңадан пайда болған ғылыми білімдерге 

көңіл бөледі, оның қалыптасу процестерін қарастырады. Ғылымның теориялық сатысының 

белгілі мөлшерде тәжірибеден тәуелсіз, жеке, дербес екендігін мойындап, жаңа ғылыми 

білім алуда, тәжірибе арқылы дәлелдеуге мүмкіндігі болмайтын дүниеге көзқарастың, 

методологиялық принциптердің бар екендігін мойындайды. Бірақ ғылымның даму 

заңдылығын оның функцияларын дұрыс түсіндіре білетін тек ғана диалектикалық көзқарас. 

Қазіргі кезеңде ғылыми техникалық революцияның дамуы, ғылымның 

элементтік  функциясының кеңеюі, ғылымдағы  терең, түпкілікті өзгерістер және олардың 

адамның, қоғамның, басқа істермен, мәдениеттің әртүрлі  формалырымен байланысы 

ғылым философиясы  алдына көптеген мәселелерді қойып отыр. Сондықтан да ғылым 

философиясы логикалық –гносиологиялық мәселелерді зерттеумен қатар, ғылымның 

әлеуметтік философиялық және этикалық  мәселелеріне қарауы қажет. Сонымен қатар 

ғылым туралы ғылым, ғылымның социологиясы, ғылым психологиясы, ғылым логикасы, 

жартылай методология сияқты білім туралы философияның шеңберінен шығып, өздеріне 

тән әдістер арқылы зерттелді. Бірақ бұл білім тарауларының философиямен байланысы 

үзілмейді, қайта тереңдей түсті. 

